
1.
INLEIDING 
Hierdie Handleiding word gepubliseer kragtens artikel 14 van die Wet op die Bevordering van Toegang tot Inligting, 2000 (Wet nr. 2 van 2000) (‘die Wet’). Die Wet gee uitvoering aan die bepalings van artikel 3 van die Grondwet wat voorsiening maak vir die reg van toegang tot inligting wat deur die staat gehou word, en tot inligting wat deur enige ander persoon gehou word, wat benodig word vir die uitvoering en/of beskerming van enige reg. 

Die verwysing na enige inligting bykomend tot dit wat spesifiek kragtens artikel 14 van die Wet benodig word, skep geen reg of aanspraak (kontraktueel of andersins) om sodanige inligting te ontvang nie anders as soos in die Wet bepaal. 

Die Suid-Afrikaanse Staatsteater word in die Wet omskryf as ’n openbare liggaam, wat enige departement of staat of administrasie in die nasionale en provinsiale sfeer van regering omvat, of enige ander funksie of instelling daarvan wat oor gesag beskik, of wat ’n verpligting uitvoer kragtens die Grondwet, of wat ’n openbare gesag uitvoer, of wat ’n openbare funksie uitvoer kragtens enige wetgewing. 

Die Suid-Afrikaanse Staatsteater ondersteun die konstitusionele reg van toegang tot inligting en ons is daaraan toegewy om enige persoon te help wat toegang tot ons rekords verlang kragtens die bepalings van die Wet. 

Ons, as die Suid-Afrikaanse Staatsteater, het hierdie Handleiding opgestel, nie net met die doel om aan die bepalings van die Wet te voldoen nie, maar ook om ’n kultuur van deursigtigheid en verantwoordbaarheid in ons omgewing te bevorder en om te verseker dat lede van die publiek effektiewe toegang het tot inligting in ons besit wat hulle kan help in die uitvoering en beskerming van hul regte. 

U sal in hierdie dokument die verskillende kategorieë van inligting kan sien wat in ons besit is. U sal ook die korrekte prosedure getoon word wat gevolg moet word indien u toegang tot hierdie inligting verlang. 

2. ONS BESONDERHEDE 

Naam




Die Suid-Afrikaanse Staatsteater 






’n Kultuurinstelling 

Geregistreerde adres

FH Odendaal-gebou






Pretoriusstraat 320






Pretoria 0002

Posadres



Posbus 566






Pretoria 0001

Telefoonnommer


012 392 4000

Faksnommer



012 322 3913

Aangewese Inligtingsbeampte
Xoliswa Nduneni-Ngema

Adjunkinligtingsbeampte

Bronwen Lovegrove

e-pos




admin@statetheatre.co.za
Webblad



www.statetheatre.co.za

3. DIE AMPTELIKE GIDS 
Artikel 10 van die Wet vereis van die Suid-Afrikaanse Menseregtekommissie om ’n Gids te publiseer wat inligting bevat wat redelikerwyse benodig kan word deur ’n persoon wat graag enige reg kragtens hierdie Wet wil uitoefen of beskerm. 

Hierdie Gids sal die volgende inligting bevat: 

· Die doel van die Wet; 

· Die besonderhede van die inligtingsbeampte van elke openbare liggaam; en 

· Die aangewese adjunkinligtingsbeampte van die openbare liggaam; 

· Die manier en vorm van ’n versoek om toegang tot inligting wat deur ’n liggaam gehou word; 

· Hulp beskikbaar van albei die inligtingsbeamptes en die Menseregtekommissie kragtens hierdie Wet; 

· Alle geregtelike remedies ten opsigte van wette, weglatings, regte en pligte, insluitend hoe om ’n interne appèl aan te teken en ’n hofaansoek aanhangig te maak; 

· Skedules van fooie wat betaal moet word ten opsigte van versoeke om toegang tot inligting kragtens die Wet; en 

· Regulasies wat kragtens die Wet opgestel is. 

Kopieë of afskrifte van hierdie Gids sal beskikbaar gestel word sodra dit deur die SAMRK gepubliseer is. Navrae betreffende die Gids kan aan die SAMRK gerig word – die kontakbesonderhede is soos volg: 

Pos

Suid-Afrikaanse Menseregtekommissie 

Eenheid vir die Wet op die Bevordering van Toegang tot Inligting 




Navorsings- en Dokumenteringsdepartement 




Privaatsak 2700 




Houghton 




2041 

Telefoon

011 484 8300

Faks

011 484 0582

Webblad

www.sahrc.org.za
E-pos

paia@sahrc.org.za
4.
BESKIKBAARHEID VAN HIERDIE HANDLEIDING 
’n Kopie van hierdie Handleiding sal beskikbaar gestel word as ’n versoek vir ’n kopie gerig word aan Die Inligtingsbeampte, Suid-Afrikaanse Staatsteater, per e-pos of per pos, by die adresse wat hierbo verskaf is. Die Handleiding kan ook verkry word van die kantoor van die SAMRK of op ons webblad www.statetheatre.co.za. 

5. OPDATERING VAN HANDLEIDING 
Hierdie Handleiding sal, indien nodig, opgedateer en gepubliseer word met tussenposes van  nie langer nie as 1 (een) jaar, soos voorgeskryf in die Wet. 

6. PROFIEL 
Die Minister van Kuns en Kultuur, dr Pallo Jordan, het Die Staatsteater as Kulturele Instelling verklaar met ingang 1 Junie 2005. 

Die Suid-Afrikaanse Staatsteater is die grootste teaterkompleks in Afrika en is die tuiste van die beste vermaak, ’n leersentrum vir toekomstige artistiese talent en die mees sigbare teater in Suid-Afrika. 

Die Suid-Afrikaanse Staatsteater is ’n kunssentrum vir almal. Die sukses van die Suid-Afrikaanse Staatsteater berus op sy vermoë om relevant tot die gemeenskap te bly, om ’n plek te wees waar mense ontmoet vir interaksie, om aangemoedig te word om hul kunsbelange te bevorder en hul kuns as intrinsieke deel van hul daaglikse lewens te omarm. 

Die ontwikkeling van kunstenaars vorm die hoeksteen van die Suid-Afrikaanse Staatsteater en ons het ontwikkelingsprogramme ingestel wat daarop gemik is om jong kunstenaars aan te moedig, hulle kunsgewyse en finansieel te bemagtig deur hulle te voorsien van ’n platform om hul artistiese vermoëns uit te druk. 

Die Teaterkompleks bestaan uit: 

Die Operahuis 

Die grootste van die ses teaters, die Opera, het sitplek vir 1 300 teatergangers op drie vlakke, een daarvan ’n balkon. Dit het ’n orkesput wat tot 60 musikante kan huisves. Sitplekke is so gerangskik dat elkeen uit elke hoek uitstekende sig op die verhoog het. Die Opera, met sy omvangryke kantverhoë, kan omgeskep word in ’n balsaal met privaat banketgeriewe wat ‘n maksimum van 800 gaste kan akkommodeer. 

Die Dramateater 

Dié teater se sitplekke is in die kontinentale styl, huisves 640 mense en het ’n orkesput wat tot 40 musikante kan akkommodeer. Die teater is geskik vir kleiner opera-, ballet- en musikale produksies. Die Drama het drie foyervlakke, ’n hooffoyer met verversingsgeriewe en ’n tussenvloerbalkon. 

Die Rendezvous 

Die Rendezvous, wat in geheel opgeknap is, is ’n kabaretteater wat geskik is vir jazz-, voordrag- en solo-uitvoerings. Dit is ook toegerus vir video, DSTV en omringklank. Die teater het sitplek vir 260 mense, word bereik van die boonste vlak van die onderdakparkering, en word bedien deur ’n baie luukse kroeg. 

Die Momentum

Die Momentum is beskikbaar gestel aan ontwikkelende groepe vir hul eie aanbiedings in samewerking met die Ontwikkelingsdepartement. Dit het sitplek vir tot 120 mense. Dié teater bevorder die ontwikkeling van opkomende produksieleiers, regisseurs, kunstenaars en hul werk. 

Die Arena 

Dit is die derde grootste teater in die kompleks. Die Arena het geen permanente sitplekke nie behalwe vir die 100 sitplekke op die galery. Verskuifbare en opvoubare sitplekeenhede kan ’n bykomende 200 sitplek aan teatergangers bied. 


Die Intimate 

Dit is ’n kabaret/revue-lokaal met sitplek vir 120 mense in luukse styl aan afsonderlike tafels soos in ’n nagklub. 

Tot 6 000 teatergangers kan op enige gegewe tyd die Skouburg besoek as al die teaters in gebruik is. Die Staatsteater se besigheid draai werklik om sy teatergangers en dit is trots op die verskeidenheid in die keuse van die hoë kwaliteit en standaard van produksies wat hier aangebied word. 

Die Staatsteater bied ’n verskeidenheid van puik lokale wat voorsien in die behoeftes vir ’n groot verskeidenheid gebeure, geleenthede en byeenkomste: Die Baldinelli-foyer; Arabesque en Goldfields-kamer; Arena-kroeg; die Bestuurseetkamer; die Opera se Marmer-foyer; asook die Applous se Opera-foyer. Die volledig opgeknapte Kilnerton-plaashuis is ook ’n puik lokaal vir troues, jaareindpartytjies en spanbougeleenthede in ’n landelike omgewing. 

Die Suid-Afrikaanse Staatsteater se versameling van donateurskunswerke sluit werk in van Bettie Cilliers-Barnard, JH Pierneef, Maude Sumner, Speelman Lalangu, Sipho Mnemve en baie ander kunstenaars. 

Die Garderobe-afdeling en Musiekbiblioteek 

The Wardrobe huisves meer as 40 000 kostuums en die musiekbiblioteek word van oor die hele land gebruik maak. Dit het ’n argiefafdeling waar die geskiedenis en rekords van verskeie artistieke geselskappe bewaar word. 

Deesdae, met behulp van ’n hulptoelaag van die Japanse regering, spog die Staatsteater met ’n voorpunttegnologie-klankstelsel. Met voortgesette steun van die Departement van Kuns en Kultuur en die Gauteng Provinsiale Regering is die gebou, teaters en die verhoogmeganiek opgegradeer. 

DIE SUID-AFRIKAANSE STAATSTEATER

TROTS SUID-AFRIKAANS

Ons gaan van krag tot krag om reg te laat geskied aan ons kultuur met toeganklikheid vir almal.
7.
FUNCTIONS AND STRUCTURE
· Om die effektiefste en bes gerekende teaterkompleks in Suid-Afrika te bedryf. 

· Om die belangrikste plek van voorkeur vir produksieleiers en produksiehuise te word. 

· Om die besetting van ons teaters te verhoog. 

· Om programme te diversifiseer sodat die verlede reggestel en nuwe en jong gehore getrek kan word. 

· Om leiding aan produksieleiers te gee om kwaliteitproduksies aan te bied in ’n strewe om die kultuur van Suid-Afrika se uitvoerende kunste te verhef. 

· Om by te dra tot die ontwikkeling van nuwe werke. 

· Om trots op die Teater en sy reputasie te bevorder. 

· Om werke met integriteit te huisves wat die Suid-Afrikaanse Staatsteater uitbeeld as ’n organisasie vir transformasie. 

· Om ’n kliënt-vriendelike organisasie te skep. 

· Om ontwikkelingsprogramme te skep vir histories agtergeblewe gemeenskappe. 

· Om inkomste te verhoog en koste te beheer om so die afhanklikheid van staatstoelaes te verminder. 

· Om borgskappe te verkry om die Suid-Afrikaanse Staatsteater in staat te stel om sy eie produksies aan te bied. 

· Om die proses te lei om ’n netwerkomgang tussen kunste-organisasies in Suid-Afrika daar te stel. 

Struktuur 

Die SAST het ’n Raad wat deur die Minister van Kuns en Kultuur aangestel word. 

Die bestuur van die Suid-Afrikaanse Staatsteater is soos volg saamgestel: 

Hoof Uitvoerende Beampte 

Artistieke Direkteur 

Tegniese Direkteur 

Hoof Finansiële Beampte 

Onderhoudsbestuurder 

Sekuriteitsbestuurder 

Bestuurder: Mensehulpbronne 

Bemarkingsbestuurder 

Garderobe-/Dekorbestuurder 

Bestuurder: Fasiliteite 

Bestuurder: Parkeergarage 


Bestuurder: Verhoogdienste 

Voorportaalbestuurder 

Bestuurder: Ontwikkelingsdepartement 

Al bogenoemde poste val binne die raamwerk van die goedgekeurde sakeplan. Die bestuur ontwikkel en formuleer strategiese beleid en uitvoeringstrategieë, asook doelwitte vir die operasionele bestuur en administrasie van die Suid-Afrikaanse Staatsteater. 
8.
DEFINISIES
Tensy die konteks duidelik andersins aandui, sal die volgende terme die betekenis dra soos hieronder daaraan gegee word, naamlik: 

· ‘Wet’ beteken die Wet op die Bevordering van Toegang tot Inligting, Wet 2 van 2000, soos van tyd tot tyd gewysig. 

· ‘Inligtingsbeampte’ beteken die persoon wat optree namens die SAST en die pligte en verantwoordelikhede vervul wat deur die Wet aan die “Inligtingsbeampte” van die SAST toegeken is. Die Inligtingsbeampte word gevolglik gemagtig om as sodanig op te tree, en sodanige magtiging is skriftelik deur die SAST bevestig. 

· ‘SAST’ beteken die Suid-Afrikaanse Staatsteater. 

· ‘Handleiding’ beteken hierdie Handleiding, uitgegee kragtens artikel 14 van die Wet. 

· ‘Personeel’ beteken enige persoon wat werk vir, of dienste verskaf aan, die SAST en vergoeding ontvang of daarop geregtig is. Dit sluit in, sonder beperking, trustees, alle permanente, tydelike of deeltydse personeel, asook kontrakwerkers. 

· ‘Rekord’ beteken enige opgetekende inligting, ongeag vorm of medium, wat in besit of onder beheer van die SAST is ongeag daarvan of dit deur die SAST geskep is. 

· ‘Aanvraag’ beteken ’n versoek vir toegang tot ’n rekord van die SAST. 

· ‘Aanvraer’ beteken enige persoon, insluitend ’n openbare liggaam of ’n beampte van sodanige liggaam, wat ’n aanvraag rig vir toegang tot ’n rekord van die SAST en sluit enige persoon in wat namens daardie ander persoon optree. 

· ‘SAMRK’ beteken die Suid-Afrikaanse Menseregtekommissie. 

Tensy die teenoorgestelde bedoeling duidelik blyk, sal die volgende betekenis aan ’n woord geheg word: 

Die enkelvoud sal ook die meervoud insluit, en andersom; 

Enige van die geslagte sluit ook die ander geslag in en omgekeerd; en 

Natuurlike persone sluit juridiese persone in. 

Terminologie wat in die Wet gedefinieer word, sal dieselfde betekenis in hierdie Handleiding dra. 

9.   
REMEDIES VIR HANDELING WEENS VERSUIM OM OP TE TREE
Die uitoefening van gesag deur die Raadslede en personeellede word gereguleer deur die Wet op die Bestuur van Openbare Finansies (WBOF) en die Wet op Kulturele Instellings en verskeie ander regulasies van die Tesourie. Versuim om te voldoen aan die regulasies kan aan ’n lid van die publiek die reg verleen om klagtes in te dien by sowel die Departement van Kuns en Kultuur as die Minister van Finansies. 

Hoe om toegang tot hierdie dienste te verkry 

Enige persoon wat belangstel in enige van die dienste wat aangebied word kan toegang daartoe verkry as aan die vereistes van die SAST voldoen word. Belangstellende persone wat meer inligting verlang, kan kontak maak met die kantoor van die SAST of met die Inligtingsbeampte by die adresse en telefoonnommers wat in hierdie dokument verskaf word. 

10. HOE OM TOEGANG AAN TE VRA TOT REKORDS WAT 
DEUR DIE SAST GEHOU WORD 
Rekords wat aangevra kan word 

Die rekords wat deur ’n aanvraer aangevra kan word, beteken enige opgetekende inligting ongeag die vorm daarvan of die medium waarin dit in besit of onder beheer van die SAST is, ongeag daarvan of dit deur die SAST geskep is. 

Aanvraagprosedure 

’n Aanvraer sal toegang tot ’n rekord wat deur die SAST gehou word, gegee word as aan die volgende vereistes, soos in die Wet uiteengesit, voldoen word, naamlik: 

· Dat die aanvraer voldoen aan al die prosedurevereistes soos beoog in die Wet ten opsigte van ’n aanvraag; en 

· Dat toegang tot die aangevraagde rekord nie geweier word kragtens enige gronde vir weiering soos beoog in die Wet nie. 

Die reg van ’n aanvraer tot toegang van inligting ooreenkomstig die Wet word nie geraak deur enige redes wat deur die aanvraer verskaf word nie, of enige vermoede van die Inligtingsbeampte ten opsigte van wat die redes vir die versoek kan wees nie. 

Versoeke vir toegang tot rekords wat deur die SAST gehou word, moet gedoen word op die voorgeskrewe aanvraagvorms (teen betaling van die neergelegde fooie, indien enige) wat beskikbaar is op die SAST se webtuise (www.sahrc.org.za) of die Departement van Justisie en Grondwetlike Ontwikkeling (www.doj.gov.za onder ‘regulasies’). Gerieflikheidshalwe word ’n kopie ook in hierdie Handleiding ingesluit. 

Versoeke vir toegang tot rekords moet gerig word aan die Inligtingsbeampte by die adres, faksnommer of elektroniese posadres soos verskaf onder die kontakbesonderhede. 

Die aanvraer moet genoeg detail verskaf op die aanvraagvorm om die Inligtingsbeampte in staat te stel om die rekord en die aanvraer te kan identifiseer. Die aanvraer moet ook aandui watter vorm van toegang verlang word en aandui of hy/sy graag in kennis gestel wil word van die SAST se besluit ten opsigte van sodanige versoek en op welke wyse, en die nodige besonderhede verstrek om sodanig ingelig te kan word. Die aanvraer moet ook verklaar of die rekord in aanvraag in enige besondere taal verskaf moet word en ook sy/haar posadres of faksnommer in die Republiek van Suid-Afrika verskaf. 

Indien ’n versoek gerig word namens ’n persoon, moet die aanvraer bewys lewer tot die bevrediging van die Inligtingsbeampte van die hoedanigheid waarin die aanvraer die versoek rig. 

Indien ’n individu nie in staat is om ’n aanvraag vir toegang tot ’n rekord van die SAST te rig nie vanweë ongeletterdheid of gestremdheid, kan hy/sy sodanige aanvraag mondeling doen. Die Inligtingsbeampte moet dan die mondelinge versoek skriftelik in die voorgeskrewe formaat opstel en die aanvraer voorsien van ’n afskrif daarvan. 

'n Standaardvorm wat gebruik moet word vir die rig van versoeke is as Bylaag 2 aangeheg. 

Hierdie vorm is nie ingesluit in die kopieë van hierdie Handleiding wat aan die SAMRK gelewer word nie, maar is wel ingesluit in kopieë wat deur die kantoor van die SAST beskikbaar gemaak word. 

Beskikbaarheid kragtens die Wet 

Let asseblief daarop dat alle versoeke aan die SAST geëvalueer en oorweeg sal word in ooreenstemming met die Wet. Publikasie van hierdie Handleiding en die beskrywing van die kategorieë en onderwerpe van inligting wat deur die SAST gehou word, verleen geen reg (kontraktueel of andersins) van toegang tot sodanige inligting anders as ooreenkomstig die bepalings van die Wet nie.
11.
REMEDIES INGEVOLGE DIE NIE-VOLDOENING AAN DIE WET 

Die SAST beskik nie oor ’n interne appèlprosedure relevant tot die Wet nie. Gevolglik moet ‘n dispuut ten opsigte van die Wet bygelê word deur die toepaslike hof direk te nader. 

12. ANDER INLIGTING WAT DEUR DIE WET VOORGESKRYF KAN WORD 
Daar is tans geen inligting beskikbaar van die Minister van Justisie en Konstitusionele Ontwikkeling kragtens artikel 92 wat vereis word om ingevoeg te word nie. 
13.
VOORGESKREWE FOOIE 
Die Wet skryf twee tipes fooie voor, naamlik aanvraagfooie en toegangsfooie, wat vereis word as betaling voor die SAST die versoek om inligting sal oorweeg. 

Daar sal nie van ’n persoon wat toegang versoek tot ’n rekord wat persoonlike inligting bevat, verwag word om die vereiste aanvraagfooi te betaal nie. Enige ander aanvraer wat nie ‘n aanvraer om persoonlike inligting is nie, sal verplig wees om sodanige fooi te betaal. 

Die aanvraer (anders as ’n persoonlike aanvraer) moet deur die Inligtingsbeampte in kennis gestel word om die voorgeskrewe fooi te betaal voor die versoek geprosesseer word. 

Indien die aanvraer gegrief voel oor die aanbied of betaling van die aanvraagfooi mag die aanvraer ’n aansoek aan die hof rig. 

Die Inligtingsbeampte moet die aanvraer inlig van sy besluit op die wyse gespesifiseer deur die aanvraer. 

In geval die Inligtingsbeampte die versoek toestaan, moet ’n verdere toegangsfooi betaal word vir die soektog, voorbereiding en reproduksie, en vir enige tyd wat die voorgeskrewe tyd oorskry het om voor te berei en te soek na die aangevraagde rekord. 

Die voorgeskrewe fooie word hieronder uiteengesit kragtens die regulasies soos voorsien in die Wet, as Bylaag A en Bylaag B. 
14.
INLIGTING BESKIKBAAR KRAGTENS DIE WET 
Ons hou die volgende kategorieë inligting. Hoewel die rekords hier vermeld deur die Suid-Afrikaanse Staatsteater gehou word, sal dit nie noodwendig openbaar gemaak word nie aangesien daar gronde vir weiering kan bestaan. Alle versoeke om toegang sal geëvalueer word op ’n geval-tot-geval-grondslag volgens die bepalings van die Wet en geen reg word (kontraktueel of andersins) geskep deur sodanige inligting in hierdie afdeling te omskryf nie. 

Inligtingskategorieë 


STATUTÊRE MAATSKAPPYINLIGTING 

· Sertifikaat van Inlywing 

· Sertifikaat van Naamsverandering (indien enige) 

· Memorandum van die Maatskappystatuut 

· Notuleboek, CM25 en CM26, asook besluite tydens algemene vergaderings  

· Volmagvorms 

· Lederegister 

· Register van vaste bates 

· Direkteure se bywoningsregister 

· Jaarlikse finansiële state insluitend - 



Jaarlikse rekeninge 



Direkteursverslae 



Ouditeursverslag 

· Rekeningboeke ten opsigte van inligting soos vereis deur die Maatskappyewet,1973 

· Ondersteunende skedules of rekeningboeke en aanvullende rekeningboeke 

· Statute van komitees, entiteit se gedragskode 

· Raadsverslae 

REKENINGKUNDIGE REKORDS INSLUITEND OOREENKOMSTE EN KONTRAKTE 

· Rekeningboeke insluitende joernale en grootboeke 

· Afleweringsnotas, bestellings, fakture, state en kwitansies 

· Strategiese planne 

· Besigheidsplanne 

· Huurooreenkomste vir toerusting 

· Huurooreenkomste met huurders 

· Huurooreenkomste vir lokaalhuur 

· Beleide en prosedures 

· Verkryging of wegdoen van dokumentasie 

· Ooreenkomste met kontrakteurs en voorsieners 

· Koop- en bruikhuurooreenkomste 

STATUTÊRE WERKNEMERSREKORDS 

· Werknemers se name en poste 

· Tyd deur elke werknemer gewerk 

· Vergoeding aan elke werknemer betaal 

· Elke werknemer se geboortedatum 

· Gelykstellingsplan vir werknemers 

· Salaris- en loonregister 

· Opleidingsrekords 

· Verskillende beleide wat gedrag voorskryf 

· Beleid en prosedures met verwysing na swangerskap-/jaarlikse/studieverlof personeelvoorskotte, werwing, ens. 

· Personeelrekords (ná die datum waarop indiensneming eindig) 

· Werknemerskontrakte 

· Reëls van pensioen- en voorsorgfonds 

· Rekeningrekords van pensioen en voorsorgfonds 

· Bydraeverslae 

· Jaarverslag 

· Notules van vergaderings deur trustees en lede 

ROERENDE EIENDOM 

· Bateregister 

· Finansierings- en huurooreenkomste 

BELASTING 

· Kopieë van alle Inkomstebelastingopgawes en ander belastingopgawes en -dokumente. 

REGSASPEKTE 

· Skikkingsooreenkomste 

· Lisensies en permitte 

· Rekords in verband met aspekte waarin Die Staatsteater belang het 

· Regsrekords en ooreenkomste insluitend uitbestedingsooreenkomste 

Let asseblief daarop dat die meeste inligting, indien nie alles nie, onder hierdie afdeling onderworpe is aan regsprivilegie. Terwyl alle versoeke vir sodanige inligting oorweeg sal word, met inagneming van artikel 40 van die Wet, is dit moontlik dat sodanige versoeke slegs onder baie beperkte omstandighede toegestaan sal word. U word vervolgens ingelig dat u moet bewys dat u in der waarheid geregtig is op sodanige rekords voordat ‘n versoek gerig word en dat die redes deeglik uiteengesit moet word waarom sodanige toegang nodig is ten einde Die Staatsteater in staat te stel om u versoek te kan evalueer. 

VERSEKERING 

· Versekeringspolisse 

· Eiserekords 

· Detail van versekeringsdekking, limiete en versekeraars 

VERVOER 

· Vervoerpermitte 

· Rekords van motorvoertuie 

INLIGTINGSTEGNOLOGIE 

· Hardeware

· Bedryfstelsels 

· Telefoonsentraletoerusting 

· Telefoonlyne, gehuurde en datalyne 

· LAN-installasies 

· Sagtewarepakkette 

· Rampherstel 

· Interne stelselsteun en -programmering/-ontwikkeling 

· Vermoë en gebruik van huidige stelsels

· Ooreenkomste 

· Lisensies

· Beleid en prosedures rakende elektroniese kommunikasie en verwante dienste. 

BEMARKING EN PRODUKSIES 

· Databasis 

· Brosjures, nuusbriewe en advertensiemateriaal 

· Plakkate 

· Musiekpartiture 

· Tekste 

· Modelstelle 

· Kostuumontwerpe
BYLAAG A 

VERSOEK OM TOEGANG TOT DIE REKORDS VAN ‘N OPENBARE LIGGAAM 

(Artikel 22 van die Wet op die Bevordering van Toegang tot Inligting, 2000, Wet Nommer 2 van 2000) 

A. Besonderhede van Openbare Liggaam 

Die Hoof: 

……………………………………………………………………………………
……………………………………………………………………………………
……………………………………………………………………………………
B.
Besonderhede van persoon wat toegang tot die rekord versoek
a. Die besonderhede van die persoon wat toegang tot die rekord wil verkry, moet hieronder gegee word. 

b. Die adres en/of faksnommer in die Republiek waarheen die inligting gestuur moet word, moet hieronder gegee word

c.
Bewys van die hoedanigheid waarin die versoek gerig word moet, indien toepaslik, aangeheg word
Volle name en van …………….…..…………………………………………………….

Identiteitsnommer ……………………………………………………………………….

Posadres …………….……………………..……………………………..………………

…………………..………………………………………………………..………………..

……………………………………………………………………………..……………….
Faksnommer …………………………………….……………………………………….

Telefoonnommer …………………… e-posadres ……………………..…....………...

Hoedanigheid waarin die versoek gerig word indien dit namens ’n ander persoon gedoen word …………………………………….………………………………………..

i. C.
Besonderhede van persoon namens wie versoek gerig word: 
Hierdie deel moet SLEGS voltooi word as ’n versoek om inligting namens ’n ander persoon gerig word. 

Volle name en van ……….………………..………………………………..….

Identiteitsnommer ….…………………………………………..……………….

D.
Besonderhede van rekord
a.
Gee volledige besonderhede van die rekord waartoe toegang versoek word, insluitend die verwysingsnommer indien dit aan jou bekend is, ten einde dit moontlik te maak om die rekord na te spoor. 

b.
As die voorsiene ruimte te min is, gaan voort op ’n aparte bladsy en heg dit aan hierdie vorm. Die aanvraer moet al die addisionele bladsye onderteken. 
· Beskrywing van die rekord of relevante gedeelte van die rekord …………………………………………………………..….…………….

· ……………………………………………………………………..……..

· …………………………………………………………………..………..

· …………………………………………………………………..………..

· ………………………………………………………………..…………..

· Verwysingsnommer indien beskikbaar ……..……………..…………

· Enige verdere besonderhede van die rekord ………..……………...

.........................................................................................................

…………………………..………………………………………………..

E. Fooie
a. ’n Versoek vir toegang tot ’n rekord, anders as ’n rekord wat persoonlike inligting oor jouself bevat, sal geprosesseer word nadat ’n aanvraagfooi betaal is. 

b. Jy sal in kennis gestel word van die vereiste bedrag betaalbaar as aanvraagfooi. 

c. Die fooi betaalbaar vir toegang tot ’n rekord hang af van die formaat of vorm waarin die toegang verlang word en die redelike tyd benodig om te soek en ’n rekord voor te berei. 

d. As jy kwalifiseer vir vrystelling van betaling van enige fooi, stel die rede vir vrystelling hier. 

Rede vir vrystelling van betaling van fooie ………………..…………………

………………………………………….……………..………………………….

…………………………………………………………………………………….

…………………………………………………………………………………….
F. Vorm van toegang tot 'n rekord
As jy deur gestremdheid verhoed word om te lees, te sien of te luister na die rekord in die vorm of formaat van toegang wat verskaf word in 1 tot 4 hieronder, stel jou ongeskiktheid en dui aan in watter vorm of formaat die inligting verlang word. 

Ongeskiktheid
Vorm of formaat waarin inligting verlang word
…………………………………..
      .…………………………………….

…………………………………..
      ……………………………………..

…………………………………..
      ……………………………………..
Merk die toepaslike blokkie met ’n X. 
AANTEKENINGE 
a. Voldoening aan jou versoek in die gespesifiseerde vorm of formaat sal afhang van die vorm of formaat waarin die inligting beskikbaar is. 

b. Toegang tot die vorm of formaat soos versoek kan onder sekere omstandighede geweier word. Indien wel sal jy in kennis gestel word of toegang in ’n ander vorm of formaat verleen sal word. 

c. Die fooi betaalbaar vir toegang tot ’n rekord, indien enige, word deels bepaal deur die vorm of formaat waarin toegang aangevra word. 

1.
Indien die rekord in geskrewe of gedrukte vorm is:


Kopie van rekord*


 Inspeksie van rekord
2.
Indien rekord bestaan uit visuele beelde
(Dit sluit in foto’s, transparante, video-opnames, rekenaargegenereerde beelde, sketse, ens.): 






Kyk na die beelde*

Kopieer die beelde*

Transkripsie van die beelde
3. Indien rekord bestaan uit klankopnames van woorde of inligting wat klankgewyse gereproduseer kan word: 

Luister na klankbaan 
(klankkasset)
 Transkripsie van klankbaan*
(skriftelike of gedrukte dokument)
4.  Indien rekord op rekenaar of in 'n elektroniese masjien geberg is

Kopie van rekord*
Kopie van inligting 
Verkry van die rekord*

Kopie leesbaar in rekenaar
(disket of kompakskyf)
*   As jy aangevra het vir ’n kopie of transkripsie van ’n rekord (bo), wil jy hê die kopie of transkripsie moet aan jou gepos word?
Posgeld is betaalbaar 

G. Besonderhede van reg wat uitgeoefen of beskerm moet word
As die voorsiene ruimte te min is, skryf verder op ’n afsonderlike bladsy en heg dit by hierdie vorm aan. Die aanvraer moet alle addisionele bladsye onderteken. 

1.
Dui aan watter reg uitgeoefen of beskerm moet word protected 

…………………………………………………………………………….
      

………………….………………………………………..………………..

2. Verduidelik waarom die rekord aangevra word vir die uitoefening of beskerming van die voormelde reg …………………………..…...

…….………………………………………………………………………
…………………………………………………………………………….
H.
Kennisgewing van besluit i.v.m. aanvraag vir toegang 
Jy sal skriftelik in kennis gestel word of jou versoek toegestaan/geweier is. Indien jy verkieslik op ’n ander manier in kennis gestel wil word, spesifiseer asseblief die wyse en die nodige besonderhede om te kan voldoen aan jou versoek. 

Hoe sal jy verkies om in kennis gestel te word van die besluit vir toegang tot die rekord? 

…………………………………………………………………………………

…………………………………………………………………………………

…………………………………………………………………………………

…………………………………………………………………………………

Onderteken te…………….....hierdie……dag van………..…..20.......
……………………………………………..

HANDTEKENING VAN AANVRAER/PERSOON 

NAMENS WIE VERSOEK GERIG WORD 

ANNEXURE B
Verduidelikende aantekeninge rakende die fooie wat 'n openbare liggaam hef as 'n versoek vir toegang tot inligting toegestaan word kragtens die Wet op die Bevordering van Toegang tot Inligting, 2000. 

Die fooie wat gehef mag word deur ’n openbare liggaam word vervat in Deel II van Bylaag A van die Regulasies. ’n Kopie van Deel II is vir jou gerief aangeheg. Die huidige fooie is soos volg: 

1. Kopieë van 'n handleiding 

Indien ’n individu ’n kopie wil hê van die openbare liggaam se handleiding is ’n bedrag van R1,10 betaalbaar vir elke fotokopie van ’n A4-blad of gedeelte daarvan. 

2. Reproduksiekoste 

Reproduksiefooie is van toepassing op die verkryging van transkripsies van inligting wat outomaties beskikbaar is van ’n openbare liggaam. Die fooie word gelys in paragraaf 2 of Deel II van Bylaag A tot die Regulasies. 

   3.
       Toegangsfooie 

’n Toegangsfooi is betaalbaar vir transkripsie- of inligtingskopieë aangevra kragtens die Wet. 

Die fooie word gelys in paragraaf 4 van Deel II van Bylaag A tot die Regulasies. 

Ander fooie 
4.1 ’n Versoekfooi van R50,00 is betaalbaar deur ’n aanvraer wat toegang verlang tot ’n rekord wat inhoud bevat wat nie persoonlik is vir die aanvraer nie. 

4.2 ’n Soekfooi kan gevra word teen R3,00 per uur of gedeelte daarvan vir ’n soektog en voorbereiding van die rekord vir bekendmaking mits sodanige tyd redelikerwyse nodig is vir daardie doel. 

4.3 Indien die versoek nie beperk is tot rekords wat persoonlike inligting van die aanvraer bevat nie, en indien die hoof van die openbare liggaam van mening is dat die tyd benodig om te kan voldoen aan die aanvraer se versoek ses uur sal oorskry, kan die aanvraer gevra word om ’n deposito te betaal van nie meer nie as een derde van ’n beraming van die toegangsfooi wat betaalbaar sal wees. 

4.4 Indien ’n kopie van ’n rekord aan ’n aanvraer gepos word, sal die aanvraer verplig wees om die werklike posgeld te betaal. 

Artikel 15 en Regulasie 3 en Artikel 22 en Regulasie 6 
DEEL II 

FOOIE TEN OPSIGTE VAN OPENBARE LIGGAME 

1. Die koste van ’n kopie van die Handleiding is R1,10 vir elke fotokopie van ’n A4-blad of gedeelte daarvan. 

2.
Die koste vir reproduksie is soos volg:



       R
	•
	Vir elke fotokopie van ’n A4-grootte blad of gedeelte daarvan
	1.10

	•
	Vir elke gedrukte kopie van ’n A4-grootte blad of gedeelte daarvan gehou in masjienleesbare vorm
	0.75

	•
	Vir ’n kopie in ’n rekenaarleesbare vorm op:
	

	
	- ’n disket

	7.50

	
	- ’n kompakskyf
	70.00

	•
	Vir ’n transkripsie van visuele beelde op ’n A4-grootte blad of gedeelte daarvan
	40.00

	•
	Vir ’n kopie van visuele beelde
	60.00

	•
	Vir ’n transkripsie van ’n klankrekord, vir ’n A4-blad of gedeelte daarvan
	20.00

	•
	Vir ’n kopie van ’n klankrekord
	30.00


3.
	Koste betaalbaar deur ’n aanvraer anders as ’n persoonlike aanvraer
	50.00


4.
Die toegangsfooi betaalbaar deur ’n aanvraer is soos volg:

       R
	○
	Vir elke fotokopie van ’n A4-grootte blad of gedeelte daarvan
	1.10

	○
	Vir elke gedrukte kopie van ’n A4-grootte blad of gedeelte daarvan gehou in ’n rekenaar of in elektroniese of masjienleesbare formaat
	0.75

	
	Vir ’n kopie in rekenaarleesbare vorm op:
	


	
	- disket

	7.50

	
	- kompakskyf
	70.00

	•
	vir ’n transkripsie van visuele beelde, vir ’n A4-grootte blad of gedeelte daarvan
	40.00

	•
	vir ’n kopie van visuele beelde
	60.00

	•
	vir ’n transkripsie van ’n klankrekord, vir ’n A4-blad of gedeelte daarvan
	20.00

	•
	vir ’n kopie van ’n klankrekord
	30.00


Om te soek na en die rekord voor te berei vir bekendmaking, R30.00 vir elke uur of gedeelte daarvan wat redelikerwyse nodig is vir sodanige soektog en voorbereiding. 

Vir die doeleindes van artikel 22 van die Wet is die volgende van toepassing: 

· Ses uur as die ure wat oorskry moet word voor ’n deposito betaalbaar is; en 

· Een derde van die toegangsfooi is betaalbaar as deposito deur die aanvraer. 

Die werklike posgeld is betaalbaar as ’n kopie van ’n rekord aan ’n aanvraer gepos moet word. 































































